
Кездесуге Жоғарғы Соттың судьялары 
Баян Тоқтарова мен Маргарита Одинцова, Сот 
әкімшілігінің басшысы Наиль Ахметзакиров 
қатысты.

Кездесуде А.Мерғалиев жоғары сот орга
нының Гаага конференциясымен сындарлы 
диалогқа баса назар аударып, оның дүниежүзінің 
90ға жуық елін біріктіретін, халықаралық жеке 
құқық нормаларын біріктіруде әлемдік жүйеде 
маңызы зор екеніне тоқталды. Жоғарғы Сот 
Төрағасы қонақты сот билігінің тәуелсіздігін 
нығайтуға, сот төрелігін жүзеге асыру са
пасы мен соттарға сенім деңгейін арттыруға 
бағытталған сот реформасының аспектілері ту
ралы хабардар етті.

К.Бернаскони Қазақстанның 2017 жылдан 
бері ұйымға мүшелігін, Қазақстан Республи
касының 9шы Гаага конвенциясының жұмы
сына қатысуын және олардың 3і бойынша 
Орталық орган қызметін атқарған Қазақстан 
Республикасының Сот әкімшілігін, сондайақ 
Қазақстан Республикасының жеке Гаага кон
венцияларына қосылудағы оң жұмысы ретінде 
атап өтті. Тараптар ынтымақтастықты дамытуға 
өзара мүдделілік танытты: атап айтқанда, 

бірлескен семинарлар өткізу, басылымдар
мен алмасу, сараптамалық және әдістемелік 
қамтамасыз ету, ұйымның Тұрақты бюросы 
мен Гаага халықаралық құқық академиясында 
тағылымдамадан өту.

Келесі кезекте Н.Ахметзакиров Жоғарғы Сот 
жанындағы Ахуалдық орталықтың жұмысына 
тоқталды: мысалы, еліміздің барлық соттары 
бойынша 750ден астам индикатор бойынша сот 
әкімшілігі мәселелеріне нақты уақыт режимінде 
мониторинг жүргізіледі.

К.Бернаскони сот жүйесін цифрландырудың 
ауқымы туралы жақсы әсер алғанын жасыр
мады, іске асыруға жұмсалған ресурстарды атап 
өтті.

ЖОҒАРҒЫ СОТҚА ХАЛЫҚАРАЛЫҚ  
ЖЕКЕ ҚҰҚЫҚ ЖӨНІНДЕГІ  
ГААГА КОНФЕРЕНЦИЯСЫНЫҢ  
БАС ХАТШЫСЫ КЕЛДІ
ЖОҒАРҒЫ СОТ ТӨРАҒАСЫ ХАЛЫҚАРАЛЫҚ ЖЕКЕ ҚҰҚЫҚ 
БОЙЫНША ГААГА КОНФЕРЕНЦИЯСЫНЫҢ БАС ХАТШЫСЫ 
КРИСТОФ БЕРНАСКОНИДІ ҚАБЫЛДАДЫ.



Авторлық және аралас құқықты бұзғандарға Қазақстан Республикасының заңдарына сәйкес 
жауаптылық көзделген. Журналдағы мақала авторларының пікірі мен көзқарасы редакцияның ресми 

көзқарасымен сәйкес келмеуі мүмкін.

